
NODYN ESBONIADOL 

(Nid yw’r nodyn hwn yn rhan o’r Rheoliadau) 

Mae’r Rheoliadau hyn yn diddymu Deddf Cyfraith 
sy’n Deillio o’r Undeb Ewropeaidd (Cymru) 2018 (“y 
Ddeddf”) ac maent wedi eu gwneud o dan adran 22 o’r 
Ddeddf. Mae adran 22 o’r Ddeddf yn galluogi 
Gweinidogion Cymru i ddiddymu, drwy reoliadau, y 
Ddeddf neu unrhyw ddarpariaeth yn y Ddeddf. 

Ystyriwyd Cod Ymarfer Gweinidogion Cymru ar 
gynnal Asesiadau Effaith Rheoleiddiol mewn 
perthynas â’r Rheoliadau hyn. Ymgymerwyd ag 
asesiad effaith rheoleiddiol mewn perthynas â’r 
Ddeddf. Roedd yr asesiad effaith rheoleiddiol hwnnw 
yn cynnwys asesiad o’r opsiwn i barhau i weithio gyda 
Llywodraeth y DU i wella Bil yr UE (Ymadael) i 
adlewyrchu’r setliad datganoli yn well. Gan fod y 
Rheoliadau hyn yn adlewyrchu’r opsiwn hwnnw, ceir 
gwybodaeth am effaith y Rheoliadau hyn yn yr asesiad 
effaith rheoleiddiol hwnnw. Mae’r asesiad effaith 
rheoleiddiol ar gael ar: 
http://www.assembly.wales/laid%20documents/pri-
ld11449-em/pri-ld11449-em-w.pdf. 

EXPLANATORY NOTE 

(This note is not part of the Regulations) 

These Regulations repeal the Law Derived from the 
European Union (Wales) Act 2018 (“the Act”) and are 
made under section 22 of the Act. Section 22 of the 
Act enables the Welsh Ministers to repeal, by 
regulations, the Act or any provision of the Act.   

The Welsh Ministers’ Code of Practice on the 
carrying out of Regulatory Impact Assessments was 
considered in relation to these Regulations. A 
regulatory impact assessment was undertaken in 
relation to the Act. That regulatory impact assessment 
included an assessment of the option to continue to 
work with the UK Government to amend the EU 
(Withdrawal) Bill, the better to reflect the devolution 
settlement. As these Regulations reflect that option, 
information on the impact of these Regulations can be 
found in that regulatory impact assessment. The 
regulatory impact assessment can be accessed at: 
http://www.assembly.wales/laid%20documents/pri-
ld11449-em/pri-ld11449-em-e.pdf.

Gwnaed 21 Tachwedd 2018 

Yn dod i rym 22 Tachwedd 2018 

Mae Gweinidogion Cymru yn gwneud y Rheoliadau a 
ganlyn drwy arfer y pŵer a roddir gan adran 22 o 
Ddeddf Cyfraith sy’n Deillio o’r Undeb Ewropeaidd 
(Cymru) 2018(1) (“y Ddeddf”). 

Yn unol â pharagraff 1(2) o Atodlen 2 i’r Ddeddf, 
gosodwyd drafft o’r offeryn hwn gerbron Cynulliad 
Cenedlaethol Cymru ynghyd â datganiad sy’n nodi 
barn Gweinidogion Cymru ynghylch a ddylai’r 
weithdrefn yn is-baragraffau (6) i (14) o baragraff 1 o 
Atodlen 2 fod yn gymwys i’r offeryn hwn. 

Yn unol â pharagraff 1(3) o Atodlen 2 i’r Ddeddf, 
gosodwyd datganiad gerbron Cynulliad Cenedlaethol 
Cymru sy’n esbonio pam y mae angen darpariaeth i 
addasu deddfwriaeth sylfaenol. 

Yn unol â pharagraff 1(6) o Atodlen 2 i’r Ddeddf, mae 
Gweinidogion Cymru wedi rhoi sylw i— 

(a) unrhyw sylwadau, 
(b) unrhyw benderfyniadau gan Gynulliad 

Cenedlaethol Cymru, ac 
(c) unrhyw argymhellion gan bwyllgor yng 

Nghynulliad Cenedlaethol Cymru a chanddo’r 
gorchwyl o adrodd ar y rheoliadau drafft, 

                                                                               
(1) 2018 dccc 3. 

Made 21 November 2018 

Coming into force 22 November 2018 

The Welsh Ministers make the following Regulations 
in exercise of the power conferred by section 22 of the 
Law Derived from the European Union (Wales) Act 
2018(1) (“the Act”). 

In accordance with paragraph 1(2) of Schedule 2 to the 
Act, a draft of this instrument has been laid before the 
National Assembly for Wales along with a statement 
setting out the Welsh Ministers’ view on whether the 
procedure in sub-paragraphs (6) to (14) of paragraph 1 
of Schedule 2 should apply to this instrument. 

In accordance with paragraph 1(3) of Schedule 2 to the 
Act, a statement has been laid before the National 
Assembly for Wales explaining why provision to 
modify primary legislation is needed.  

In accordance with paragraph 1(6) of Schedule 2 to the 
Act, the Welsh Ministers have had regard to— 

(a) any representations, 
(b) any resolutions of the National Assembly for 

Wales, and  
(c) any recommendations of a committee of the 

National Assembly for Wales charged with 
reporting on the draft regulations, 

                                                                               
(1) 2018 anaw 3. 

a wneir yn ystod y cyfnod o 60 o ddiwrnodau o ran y 
rheoliadau drafft(1). 

Yn unol â pharagraff 1(7) o Atodlen 2 i’r Ddeddf, mae 
Gweinidogion Cymru wedi gosod datganiad gerbron 
Cynulliad Cenedlaethol Cymru— 

(a) sy’n datgan a gyflwynwyd unrhyw sylwadau, 
a  

(b) sydd, os cyflwynwyd unrhyw sylwadau, yn 
rhoi manylion y sylwadau hynny. 

Yn unol â pharagraff 1(8) o Atodlen 2 i’r Ddeddf, 
cymeradwywyd drafft o’r rheoliadau drwy 
benderfyniad gan Gynulliad Cenedlaethol Cymru. 

Enwi a chychwyn 

1.—(1) Enw’r Rheoliadau hyn yw Rheoliadau Deddf 
Cyfraith sy’n Deillio o’r Undeb Ewropeaidd (Cymru) 
2018 (Diddymu) 2018. 

(2) Daw’r Rheoliadau hyn i rym ar 22 Tachwedd 
2018. 

Diddymu Deddf Cyfraith sy’n Deillio o’r Undeb 
Ewropeaidd (Cymru) 2018 

2. Mae Deddf Cyfraith sy’n Deillio o’r Undeb 
Ewropeaidd (Cymru) 2018 wedi ei diddymu. 

 
Ysgrifennydd y Cabinet dros Gyllid, un o Weinidogion 
Cymru 
21 Tachwedd 2018 
 

                                                                               
(1) Mae paragraff 1(16) yn darparu mai’r cyfnod o “60 o ddiwrnodau” 

mewn perthynas ag unrhyw reoliadau drafft yw’r cyfnod o 60 o 
ddiwrnodau sy’n dechrau â’r diwrnod y cafodd y rheoliadau drafft 
eu gosod gerbron Cynulliad Cenedlaethol Cymru. Mae paragraff 
1(17) yn darparu nad oes unrhyw ystyriaeth i’w rhoi i unrhyw 
amser pan yw Cynulliad Cenedlaethol Cymru wedi ei ddiddymu 
neu ar doriad am fwy na 4 diwrnod.  

made during the 60-day period with regard to the draft 
regulations(1).  

In accordance with paragraph 1(7) of Schedule 2 to the 
Act, the Welsh Ministers have laid a statement before 
the National Assembly for Wales— 

(a) stating whether any representations were 
made, and 

(b) if any representations were made, giving 
details of them.  

In accordance with paragraph 1(8) of Schedule 2 to the 
Act, a draft of the regulations has been approved by a 
resolution of the National Assembly for Wales. 

Title and commencement  

1.—(1) The title of these Regulations is the Law 
Derived from the European Union (Wales) Act 2018 
(Repeal) Regulations 2018.  

(2) These Regulations come into force on 22 
November 2018. 

Repeal of the Law Derived from the European 
Union (Wales) Act 2018 

2. The Law Derived from the European Union 
(Wales) Act 2018 is repealed.  

 
 

Mark Drakeford  
 
Cabinet Secretary for Finance, one of the Welsh 
Ministers 
21 November 2018 

 

                                                                               
(1) Paragraph 1(16) provides that the “60-day” period in relation to any 

draft regulations is the period of 60 days beginning with the day on 
which the draft regulations were laid before the National Assembly 
for Wales. Paragraph 1(17) provides that no account is to be taken 
of any time during which the National Assembly for Wales is 
dissolved or in recess for more than 4 days.  

